Ina poesia

Poesias appartegnan al gener dalla lirica. Ella scienzia litterara discuoran ins en connex cun poesias dad ina surstructuraziun. Quei ei buca manegiau negativ el senn ch’ei seigi surfatg ni da memia, mobein ch’ils lecturs san interpretar ina poesia en differentas modas.

Il vers ei igl element da basa dad ina poesia. Poesias ein screttas en vers, q.v.d. che las lingias vegnan ruttas giu en in cert liug. Quei fatg dat als plaids in accent special, tut tenor nua ch’els sesanflan.

En biaras poesias dat ei era ina rema. Ei dat denton differentas sorts da remas:

· La rema alla fin:

· Las finiziuns dils vers tunan mintgamai tuttina.

· La rema all’entschatta:

· Ils emprems plaids da dus vers tunan tuttina.

· La rema interna:

· Dus ni plirs plaids el medem vers tunan tuttina.

· L’allitteraziun:

· Plirs plaids entscheivan cun las medemas silbas.

· L’assonanza:

· Mo ils vocals, denton buc ils consonants ein ils medems.

Las remas dalla fin san era esser repartidas a moda differenta en ina strofa.

-
rema da pèr: aa
· rema da crusch: abab
· rema embratschonta: abba
Era la metrica gioga ina rolla ellas poesias. La metrica descriva il fatg co ins accentuescha differents plaids. Ins sa era dir tgei silbas che vegnan accentuadas en in plaid e tgeininas buca. 

Ei dat quater fuormas metricas principalas.

· il jambus: buca accentuau / accentuau

· il troheus: accentuau / buca accentuau

· igl anapest: buca accentuau / buca accentuau / accentuau

· il dactilus: accentuau / buca accentuau / buca accentuau

Empruei dad anflar plaids che corrispundan als differents tips metrics. Il scolast sa dir tier mintga fuorma in exempel e mintgin da vus emprova d’anflar in ulteriur exempel. 

Las poesias cuntegnan biaras gadas era differentas figuras retoricas. Figuras retoricas dat ei denton buca mo ella lirica, mobein en texts da tut gener.

Cheu entgins exempels:

· anafra: repetiziun dad in ni da plirs plaids all’entschatta dils vers

· hiperbla: ei vegn surfatg

· ironia: ina pretensiun che manegia il cuntrari

· metafra: descriver ina muntada cun maletgs

· persunificaziun: far ord ina caussa ina persuna, p.ex. la mumma natira

· pleonassem: repeter in tratg caracteristic per ina caussa, p.ex. la plievgia bletscha

Quei ein mo entginas da biaras differentas figuras retoricas.

Pensum:

· Tgei saveis vus dir dalla poesia Neiv suenter che vus haveis retschiert las informaziuns cheusura?

· Fagei gruppas da dus.

· Empruei d’analisar communablamein la poesia quei che pertucca la rema e la metrica. Forsa che vus anfleis schizun ina dallas figuras retoricas ella poesia.

Cura che tuts han analisau la poesia, saveis vus controllar communablamein tgei che vus haveis anflau.

Mirei silsuenter era sil text:

· Dat ei caussas ch’ein buca dil tut claras?

· Da tgei raquenta la poesia?

· Dat ei differenzas denter las strofas (muntada dil text)?

